
Shabarish Ashtakam

శబరీశాష్టకమ్

(మూలమన్త్రాక్షరమాలాస్తోత్రమ్  )

ఓఙ్కారమృతబిన్దుసున్దరతనుం   మోహాన్ధకారారుణం
దీనానాం శరణం భవాబ్ధితరణం  భక్తైకసంరక్షణమ్  ।

దిష్ట్యా  త్వాం శబరీశ, దివ్యకరుణాపీయూషవారాన్నిధిం
దృష్ట్యోపోషితయా  పిబన్నయి విభో ధన్యోఽస్మి ధన్యాఽస్మ్యహమ్ ॥ ౧॥

“ఘ్రూ ”ఙ్కారాత్మకముగ్రభావవిలసద్రూపం  , కరాగ్రోల్లసత్  -

కోదణ్డాధికచణ్డ  ,మాశుగమహావేగే తురఙ్గే స్థితమ్  ।
దృష్ట్యైవారివిమర్దదక్ష  ,మభయఙ్కారం శరణ్యం సతాం,
శాస్తారం మణికణ్ఠమద్భుతమహావీరం  సమారాధయే ॥౨॥

“న”భ్రాణం  హృదయాన్తరేషు,మహితే పమ్పాత్రివేణీజలే ,
ప్రౌఢారణ్యపరమ్పరాసు , గిరికూటేప్వమ్బరోల్లఙ్ఘిషు   ।

హంహో కిం బహునా? - విభాన్తమనిశం సర్వత్ర తేజోమయం
కారుణ్యామృతవర్షిణం  హరిహరానన్దాఙ్కురం  భావయే ॥ ౩॥

“మ”త్ర్యాస్తాపనివృత్తయే  భజత మాం సత్యం శివం సున్దరం
శాస్తారం శబరీశ్వరం చ భవతాం భూయాత్ కృతార్థే జనుః ।

లోలానన్తతరఙ్గభఙ్గరసనాజాలైరితీయం    ముదా
పమ్పా గాయతి భుతనాథచరణప్రక్షాలనీ  పావనీ ॥ ౪॥

“ప”ఙ్క్తిస్థా  ఇహ సఙ్ఘగానకుశలాః  నీలీవనే పావనే
త్వన్మాహాత్మ్యగుణానుకిర్తనమహానన్దే నిమగ్నా ద్విజాః ।

భక్తానాం శ్రవణేషు  నాదలహరీపీయుషధారాం నవాం
నిత్యానన్దధనాం  విభో, విదధతే దేవాయ తుభ్యం నమః ॥ ౫॥

“రా”జన్తే పరితో జరద్విటపినోవల్లీజటోద్భాసిన -
స్త్వద్ధ్యానైకపరాయణాః   స్థిరతమాం  శాన్తిం సమాసాదితాః ।

ఆనీలామ్బరమధ్ర్యభాణ్డమనిశం   మూధ్ర్నా  వహన్తః స్థితా -

శబరీశాష్టకమ్

స్తం త్వాం శ్రీశబరీశ్వరం  శరణదం యోగాసనస్థం  భజే ॥౬॥
“య”స్మిన్ లబ్ధపదా  ప్రశాన్తినిలయే  లీలావనే తావకే

సఙ్గీతైకమయే   నిరన్తరసమారోహా వరోహాత్మకే ।
ఏషా మామకచేతనా పరచిదానన్దస్ఫురద్గాత్రికా  

హా!హా!తామ్యతి;హన్త!తామనుగృహాణానన్దమూర్తే , విభో ॥ ౭॥
“గో”ప్త్రే విశ్వస్య హర్త్రే బహుదురితకృతో మత్ర్యలోకస్య  శశ్వత్

కర్త్రే భవ్యోదయానాం నిజచరణజుషో భక్తలోకస్య నిర్రమ్  ।
శాస్త్రే ధర్మస్య, నేత్రే శ్రుతిపథచరణాభ్యుద్యతానాం , త్రిలోకీ -
భర్త్రే భూతాధిభర్త్రే , శబరగిరినివాసాయ తుభ్యం నమోఽస్తు ॥౮॥

ఇతి శ్రీవాసుదేవన్  ఏలయథేన విరచితం శబరీశాష్టకం  అథవా
మూలమన్త్రాక్షరమాలాస్తోత్రం   సమ్పూర్ణమ్  ।

